ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Անհրաժեշտությունը
          ՀՀ կառավարության «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի թիվ 2323-Ն որոշման մեջ փոփոխություններ կատարելու մասին» որոշման նախագծի ընդունումը պայմանավորված է  ՀՀ 2024թ. պետական բյուջեի «1049․ Ճանապարհային ցանցի բարելավում» ծրագրերի իրականացման համար գերակա շահ ճանաչված հողօտարումների համար կնքված պայմանագրերի, ինչպես նաև ընդունված, սակայն չվճարված կատարողականների պարտավորությունների մարման անհրաժեշտությամբ։

2. Ընթացիկ իրավիճակը և խնդիրները
          Նախագծով առաջարկվում է հիմնադրամի կողմից իրականացվող վարկային ծրագրերի միջև կատարել հետևյալ վերաբաշխումները՝

-1049-11009 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 2)»

    Սույն միջոցառման  ՀՕՏԾ ծախսերի իրականացման համար առաջարկվել է համալրել 105,000.0 հազար ՀՀ դրամով` 4657 «Այլ կապիտալ դրամաշնորհներ» հոդվածի համար:
  Հաշվի առնելով ազդակիր հողերի մեծ ծավալը, հողերի օտարման գործընթացի մեկնարկը 2023թ.-ից տրվել է փուլերով։ Մասնավորապես թվով 227 հողերի ազդակիր հատվածների մասով պայմանագրերի նախագծերն ազդակիր անձանց ուղարկվել էին դեռևս 2023թ.-ի օգոստոս-սեպտեմբեր ամիսներին, որից թվով 166 հողերի մասով կնքվել են օտարման պայմանագրեր, իսկ 61 հողերի մասով օտարման գործընթացն իրականացվում է դատական կարգով։ Մնացած 120 հողերի ազդակիր հատվածների օտարման նպատակով «Հանրության գերակա շահերի ապահովման նպատակով սեփականության օտարման մասին» օրենքի  10-րդ հոդվածի 1-ին մասին համաձայն՝ ձեռքբերողը պարտավոր է մինչև  սեփականության օտարման գործընթացն սկսելու վերջնաժամկետի ավարտը՝ ազդակիր անձանց ուղարկել սեփականության օտարման պայմանագրի նախագիծը, ինչն իրականացվել է 2023թ․ դեկտեմբերին: 
Նույն օրենքի 12-րդ հոդվածի 1-ին մասի համաձայն՝ Եթե օտարման պայմանագրի նախագիծն ազդակիր անձանց  ուղարկելուց հետո` երեք ամսվա ընթացքում, օտարման պայմանագիր չի կնքվում, ապա ձեռքբերողը պարտավոր է մեկ ամսվա ընթացքում սեփականության օտարման դիմաց ոչ պակաս, քան սույն օրենքով սահմանված կարգով որոշված փոխհատուցման ենթակա գումարը հանձնել դատարանի կամ նոտարի դեպոզիտ հաշիվ։ 
Վճարումների համար օրենքով սահմանված վերջնաժամկետների հրատապությունից և անհրաժեշտությունից ելնելով, Հիմնադրամի կողմից շրջանառվել էր ընթացիկ ծախսերի վերաբաշխումների ներքին վերաբաշխումների մասով Ծանուցագիր, համաձայն որի վերաբաշխման ենթարկված գումարի մի մասը ֆինանսավորվել և վճարվել էր: 
Արդյունքում առաջարկվել է նվազեցնել ՀՀ համաֆինանսավորման մասով 11020 «Հյուսիս-հարավ ճանապարհային միջանցքի զարգացման ծրագրի Գյումրու շրջանցիկ ճանապարհի համակարգում և կառավարում, Տրանշ 5» միջոցառման 4657 հոդվածից 5,000.0 հազար ՀՀ դրամի չափով, 21017 « Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ ճանապարհահատվածի կառուցում» միջոցառման 5134 հոդվածից 50,000.0 հազար ՀՀ դրամի չափով, ինչպես նաև 21018 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների կառուցում» միջոցառման 5134 հոդվածից 50,000.0 հազար ՀՀ դրամի չափով:
  Սույն փոփոխության հիման վրա կատարվել են համապատասխան փոփոխություններ արդյունքային ցուցանիշների վրա։

-1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2»
        Սույն միջոցառման 5112 «Շենքերի և շինությունների շինարարություն» հոդվածով ՀՀ պետական բյուջեով ինն ամսվա համար նախատեսված է  7,551,555.90 հազար ՀՀ դրամ, որի դիմաց փաստացի ծախսը կազմում է  6,433,975.93 հազար ՀՀ դրամ: Մինչև տարեվերջ ներկայացվելու են հուլիս-նոյեմբեր ամիսների համար նախատեսված կատարողականներ, որոնք վճարելու համար անհրաժեշտ է բյուջեի ավելացում շուրջ 3,780,000.0 հազար ՀՀ դրամ՝ Կապալառուի պայմանագրի 90%-ը ավարտին հասցնելու համար, որից 480,000.0 հազար ՀՀ դրամը առաջարկվում է իրականացնել նույն միջոցառման 5134 հոդվածից` առաջացող խնայողությունների հաշվին: 
      Նախագծով առաջարկցում է այլ միջոցառումներից համալրել 3,300,000.0 հազար ՀՀ դրամ միայն վարկային միջոց, որն առաջարկում ենք նվազեցնել 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 4) » միջոցառման 5112 հոդվածից 2,700,000.0 հազար ՀՀ դրամի չափով, ինչպես նաև
21017 «Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ ճանապարհահատվածի կառուցում», 21018 « Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների կառուցում» և 21021 « Հյուսիս-հարավ ճանապարհային միջանցքի զարգացման ծրագրի Գյումրու շրջանցիկ ճանապարհի կառուցում և հիմնանորոգում, Տրանշ 5» միջոցառումների 5134 «Նախագծահետազոտական ծախսեր» հոդվածներից յուրաքանչյուրից 200,000.0 հազար-ական ՀՀ դրամ, հաշվի առնելով, որ նշված միջոցառումների  շրջանակներում վարկային համաձայնագրերի կնքումը գտնվում են բանակցային փուլում: 
    Սույն փոփոխությունն ազդեցություն չի ունենում 21006 միջոցառման արդյունքային ցուցանիշների վրա, իսկ 21017, 21018 և 21021 միջոցառումների արդյունքային ցուցանիշներում կատարվել են համապատասխան նվազեցումներ։

1049-21008 «Վերակառուցման և զարգացման եվրոպական բանկի աջակցությամբ իրականացվող ՀՀ պետական սահմանի Բագրատաշեն անցման կետի կամրջի վերակառուցման վարկային ծրագիր»
       Տեղեկացնում ենք, որ շինարարական աշխատանքները ավարտվել են 2022թ.-ին, իսկ  օգոստոսի 19-ին տեղի է ունեցել պաշտոնական բացման արարողությունը և կամուրջը հանձնվել է շահագործման։ Ընթացքի մեջ է թերությունների վերացման ժամանակահատվածը, որը կամուրջի դեպքում տևում է 2 տարի։
       2024թ. համար սույն միջոցառումով նախատեսվել է միայն վերջին 5% հետավարտական գումարի վճարում: Հաշվի առնելով, որ այս ժամանակաշրջանում տեխնիկական հսկողի համապատասխան մասնագետների ներգրավվածությունը պարտադիր է, տեխ հսկողի կողմից ներկայացվել են կատարողակններ, որի պարտավորությունների մարման նպատակով անհրաժեշտություն է առաջացել 5134 հոդվածի համար վերաբաշխելու 12,000.0 հազար ՀՀ դրամ, որից 10,000.0 հազար ՀՀ դրամ վարկային միջոցների մասով և 2,000.0 հազար ՀՀ դրամ, որն առաջարկում ենք իրականացնել նույն միջոցառման 5112 հոդվածից` առաջացած փոխարժեքային դրական տարբերության հիման վրա: 
        Սույն փոփոխության հիման վրա կատարվել են համապատասխան փոփոխություններ արդյունքային ցուցանիշների վրա։

-1049-21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»
         Սույն միջոցառման 5112 «Շենքերի և շինությունների շինարարություն» հոդվածով 2024թ պետական բյուջեի առաջին կիսամյակով ՀՀ համաֆինանսավորման մասով նախատեսված էր 125,000.0 հազար ՀՀ դրամ, որի փաստացի ծախսը կազմում է 98.8%` կապալառուի կողմից դեկտեմբերի վերջին ներկայացրած կատարողականի ԱԱՀ-ի մասով պարտավորությունները մարելու արդյունքում: Հունիս ամսին Կապալառուի կողմից ներկայացվել է նոր կատարողական, որի վճարման համար համաֆինանսավորման միջոցները միայն անհրաժեշտ է համալրել 370,000.0 հազար ՀՀ դրամի չափով: Ավելացումը առաջարկում ենք իրականացնել 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 4)» 5112 «Շենքերի և շինությունների շինարարություն» հոդվածից, հաշվի առնելով, որ ներկայացվող կատարողականը նախատեսվածից փոքր է, ինչի արդյունքում առաջացել է խնայողություն:
        Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

-1049-21014 «Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի անվտանգության բարելավման  դրամաշնորհային ծրագիր»
      Տեղեկացնում ենք, որ ծրագիրն ավարտվել է 21.12.2023թ.-ին, սակայն դրամաշնորհային համաձայնագրի համաձայն ԵՆԲ-ից մասհանված գումարի մնացորդից վճարումներ կարող են իրականացվել ևս մեկ տարվա ընթացքում, մինչև դրամաշնորհի ավարտի օրն ընդունված կատարողականների և պահված 10%-ների համար՝ հետերաշխիքային ժամանակահատվածի ավարտից հետո: Միևնույն ժամանակ տեղեկացնում ենք, որ 2023թ.-ին մի շարք պայմանագրերի համար կատարվել են ծավալների և նոր անվտանգ կետերի ավելացումներ, որի արդյունքում առաջացան պայմանագրային չնախատեսված մնացորդներ՝ 2024թ.-ին վճարելու համար: 
        Արդյունքում ավելացման միտումով անհրաժեշտություն է առաջացել վերաբաշխելու 30,000.0 հազար ՀՀ դրամ ՀՀ համաֆինանսավորման միջոցներ 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 4)» 5112 «Շենքերի և շինությունների շինարարություն» հոդվածի խնայողությունների հաշվին:
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

3. Ակնկալվող արդյունքը
	Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին ենթակետ, համաձայն որի ճանապարհաշինության բնագավառում ՀՀ կառավարության ռազմավարական խնդիրներից է Հյուսիս-հարավ ճաապարհային միջանցքի ներդրումային ծրագրի իրականացումը։


